
〈戀花。句句言情。篇篇見意。奉勞歌伴。先定調格。後聽蕪詞。麗質仙俄生玉殿。謪向人間。未免凡情亂。宋玉墻東流美盻。亂花深處曾相見。宻意濃歡〉

〈方有便。不李浮名。旋遺輕分散。最恨多才情太淺。等閑不念人離怨。傳曰。余前所善張君性温茂美風儀寓於蒲之普救寺。適有崔氏孀婦。將歸長〉

〈安路出於蒲。亦止兹寺。崔氏婦鄭氏也。張出於鄭叙。其女乃異派之從母。是歲丁文雅不善於軍。軍之徒因大擾劫掠蒲人。崔氏之家財彦甚厚。惶〉

〈駭不知所措。張與將之黨有善。請吏護之。遂不及。難鄭厚張之德。因飾饌以命張謂曰。姨之孤遺未忘提携弱子㓜女猶君之所生也。豈可償恩哉。〉

〈今俾以仁兄之禮奉承。乃命其子曰歡郎次命其女曰鶯鶯。出拜爾兄。久之崔辭以疾。鄭怒曰。張兄保爾之命。寧復逺嫌乎。又久之乃至。常服睟容。〉

〈不加新飾。垂鬟淺黛。雙臉桃紅而已。顔色艷異。光輝動人。張驚爲之禮。因坐鄭傍。凝眸襲絶。若不勝其體。張問其年幾。鄭曰十七歲矣。張生利以詞〉

〈導之。死不蒙對。終席而罷奉勞歌伴再和前聲。錦額重簾深幾許。綉履彎彎來省離朱户。强出嬌羞都不語。絳唇頻掩酥胷素。黛淺愁生粧淡洼。怨絶〉

〈情凝。不肯聊囬顧。媚臉未自新泪污。梅英猶带春朝露。張生自是惑之。願致其情。無由得也。崔之侍兒曰紅娘。私爲之禮者數四矣。間遂道其裏。翌日〉

〈紅娘復至曰。郎之言所不敢忘。崔氏族姻。君所詳知。何不因其媒而求娶馬。張曰予始自提孩之時。性不苟合。昨日一席間。畿不自持。數日以来。行〉

〈忘止。食忘飽。恐不喻旦暮。若因媒而娶。則數月之間。索我於枯魚之肆矣。紅娘曰。崔之正順自保。雖所尊不能以非語犯之。然而善屬文。徃徃沉吟〉

〈章句。怨慕者久之。君試爲諭情詩以亂之。不然無由得也。張大喜立綴春詞二首以授之。奉勞歌伴。𠕂和前聲。懊惱嬌娘情不慣。不道看看役得人〉

〈腸斷。萬語千言都不管。蘭房跬步如天逺。廢寢忘餐思想遍。頼有青鸞不比憑魚鷹。宻寫香牋論繾綣。春詞一𥿄芳心亂是夕紅娘復至。持綵牋以〉

〈授張曰。崔所命也。題其篇云。明月三五夜。其詞曰。待月西厢下。迎風户半間。拂墻花樹動。疑是玉人來。奉勞歌伴。𠕂和前聲。庭院黄昏春雨霄。一縷〉

〈深心。百種成牽繫。青鸞翼。驀然来報喜。花牋微諭相容意。待月西厢人不寐。簾影摇光。朱户猶慵閉。花動拂墻紅萼墜。分明疑是情人至。張亦㣲諭〉

〈其㫖。是歲二月十四日矣。崔之東墻有杏花一株。攀援可踰。既望之夕。張因其所踰馬。逵於西厢。則户果半開。良久紅娘復来。連日。至矣至矣。張生〉


〈且喜且駭。心謂得之矣。及乎至。則端服麗容。大數張曰兄之恩活我家厚矣。由是慈母以弱子㓜女見依。奈何因不今之婢。致淫泆之詞。始以護人〉

